
چۆن دەوڵەت ببێتە خاوەنی فەلسەفەیەكی بەرهەمهێن؟
لە س������اڵانی هەشتاو نەوەدەكان دەستێوەردانی حزبی و كۆمەڵێك هۆكاری 
ئابووری لە ناویاندا گەماڕۆی 13ساڵەی سەر عێراق كاریگەری خراپی 
لەس������ەربەردەوامبوون و پێش������كەوتنی كارگەكانی كوردستان هەبوو، لە 
كۆتایی نەوەدەكانیش باس لە بەگەڕخستنی ژمارەیەك كارگە كرا، بەڵام 
هەوڵەكان شكستی هێنا، ئەمڕۆ كارگەكانی حكومی و ئەهلی لە خراپترین 
بارودۆخدایە، لە ساڵی رابردوو بە ئاشكرا توانای كارگە بەرهەمهێنەكان 
بۆ دواوە باشا كشەیان كردووە، جكە لە كارگەكانی كەرەستەی بیناسازی 
بە تایبەتی چیمەنتۆ، ك������ە تاڕادەیەكی كەم بەرهەمهێنانی زیادیكردووە 
) بۆ نموون������ە كارگەی چیمەنتۆی س������ەرچنارلە 1998بەرهەمهێنانی 
55ه������ەزار تۆنی زیادیكردووە (، سس������تبوون و ئیفلیجبوونی گرنگترین 
یەك������ەی بەرهەمهێن������ان لە هەرێمەك������ەدا خۆی لە خۆیدا شكس������تێكی 
پلاندانان������ە، چونكە نەیتوانیوە بەردەوام بدات بە بەگەڕخس������تنی كارگە 
حكومییەكان و ئەو كارگانەی وەكو جكەرەو رس������تن و چنین ومەڕمەڕو 
..هت������د درا بەكەرتی تایبەتیش نەك وەكو ج������اران بەرهەمیان لاواز بوو 
بەڵكو لە بەرهەمهێنانیش راوەس������تان، كەرتی تایبەتیش ئەوەی بێ دەوترا 
چەند هەوڵێكی دروس������تكردنی پیشەس������ازی خۆراكی وەكو كارگەكانی 
زەیتی گوڵەبەڕۆژەو دۆش������اوی تەماتە هەرهەمووی لە كاركەوتن، بگرە 
هیچ هەوڵێكی گەورە لە لایەن س������ەرمایەدارو بیزنس������مانی كوردیش بۆ 
دامەزرانی كارگەو پەرەپێدانی پیشەس������ازی نەدراوە، چونكە بە دەگمەن 
س������ەرمایەدارێكی  ك������ورد دەبینی رۆحی نەتەوەیی ب������ەرز بێت و دوای 
دەس������كەوتی خێراو قازانجی گەورە نەكەوێت، رەنگە جوانترین نموونە بۆ 
ئەم بۆچوونە بوونی تەنیا 7كۆمپانیای پیشەسازی بێت لە شاری هەولێر 

لە بەرامب������ەر تۆماركردنی 355كۆمپانیا كە ل������ە لایەن بەڕێوەبەرایەتی 
گشتی بازرگانی لە نێوان ساڵانی 1996-2003تۆماركراون و لە بواری 
بەڵێندەرایەتی و بازرگانی كار دەكەن، ئەم ژمارەیە لە ش������اری دهۆك بۆ 
2 كۆمپانیا دابەزی لەناو 207كۆمپانیا دا، لەدوای رزگاركردنی عێراق 
و واڵابوونی سنورەكان ژمارەی كۆمپانیا بازرگانی و بەڵێندەرایەتی دوو 
هێندەی جارانی لێهات و هێنانی بە لێش������اوی كاڵاو كەلوپەلی چینی و 
بیانی بەتەواوەتی شكس������تی بە هەموو هەوڵەكانی بەرهەمهێنانی ناوخۆ 
هێنا، لە ناوچە س������نوورییەكان قافڵ������ەی لۆرییە بارهەڵگرە بیانییەكان و 
س������ەدان ترێلەی جۆراو جۆر دەبینرێت ك������ە روو دەكەنە هەرێمەكەو كاڵا 
و كەلوپەل������ی بەس������ەرچوو خراپ و لاوازمان ب������ۆ دەهێنن، ئەمەش ئەوە 
دەسەلمێنێت كە بازاڕی پێداویس������تییەكان زۆرن و لە ناوخۆدا ئەو كاڵاو 
بەرهەمانەمان نییە، لەم كوردستانەدا كە تێیدا پیشەسازی بە پێچەوانەی 
دنیاوە بەرەو دوواوە رۆشتووەو تەنانەت لە گەرمەی گەماڕۆی ئابووری 
بارودۆخەكە لە ئێس������تا باشتر بوو، س������اڵی هەشتاكان كە تەنیا لە شاری 
س������لێمانی لە ساڵی 1982-2779  دامەزراوی پیشەسازی واتە كارگەو 
جۆرەكانی بەرهەمهێنان هەب������وو، پتر لە 4546 كرێكارو كارمەند كاری 
تێدا دەكرد، لە 2000 ژمارەی ئەم كارگانەی تەنیا كەرتی حكومی بۆ 
524كارگە كەمی كرد و ژمارەی كارمەندەكانیش������ی بۆ  1917 كەس 
كەمبۆوە . پرۆفیس������ۆر كەمال خەیات لە پەرتووكی ) الواقع الاقتصادی 

لمحافظة السلیمانیة
 )2000دەڵێت : لە ناوەراس������تی نەوەدەكان توانای كارگەكان بە گشتی 
ب������ە رێژەی  75% دابەزی و لە 1997تەنی������ا 8 كارگە مایەوە، ئەمەش 

كارگەكانمان 
 لە بەردەم قەیرانی بێسەروبەری دا 

دكتۆر نەبیل عەزاری پسپۆری بواری بەڕێوەبردنی بیزنس و دانوستاندنە ئابوورییە نێودەوڵەتییەكان و، شارەزایی لە بەكارهێنانی سەرمایەی 
مەعریفی هەیە لە بڕیارە ستراتیژییەكان :-

بۆ خراپی بەڕێوەبردنی كارگ������ەكان و نەبوونی عەقڵییەتی بەرهەمهێنان 
و لاوازی پاڵپش������تی حكومەت دەگەڕایەوە، بۆ نموونە لە ساڵی 2000دا  
ژمارەی كرێكارەكانی كارگە حكومییەكان لە سنووری هەردوو پارێزگای 
هەولێ������رو دهۆك9113 ك������ەس بوو، لە كاتێكدا لە كارگ������ە تایبەتییەكان 
تەنی������ا 2064كرێكار كاریان دەكرد، كەچی بەرهەمی كارگە ئەهلییەكان 
زیاتر بوو بەراورد بە بەرهەم������ی كارگە حكومییەكان، نمونەیەكی تری 
خراپ بەڕێوەبردنی كارگە حكومییەكان كارگەی چنینی دهۆك بوو كە 
52ئامێری هەبوو تەنیا 24ئامێری كاری دەكرد ئەو دەمە واتە لە 2001دا 
كارگە ساڵانە 180هەزار دیناری )دراوی ناسراو بە سویسری (قازانجی 
هەب������وو، بەڕێوەبەری كارگە لە پێناو بەرەو پێش������چوونی بەرهەمهێنانی 
كارگەكە نوس������راوێكی رەسمی ئاراستەی س������ەرووی خۆی كردبوو، كە 
6خاڵ لە خۆدەگرێت و پوختەی داواكارییەكانی هەرهەمووی بریتییە لە 
: ) كەمی پاسەوان، چاككردنی بیناكە، گۆڕینی میلاكات و دەسكاری 
عەناوین، دابینكردنی مونكێت و كورسی ونەتوانینی جێبەجێكردنی سزا 
. ( ئ������ەم خاڵانە لە كاتێكدا بەرزكراوەتەوە ك������ە كارگەكە بۆ زیادكردنی 
بەرهەم كۆمەڵێك ڕێ و ش������وێنی تری پێویست بوو، كە لێرەدا بوار نییە 
باسی بكەین شارەزایان و پیشەسازیكاران باش دەزانن چۆن بەرهەمهێنانی 

كارگەیەك زیاد دەكەن ؟
ل������ەم كوردس������تانەدا كۆمپانیا هەیە مۆڵەتی پیشەس������ازی هەیە كەچی 
س������ەرقاڵی هێنانی ئوتۆمبێلی بازرگانییە . س������ەرمایەدار هەیە زەوی 
ب������ۆ بنیاتنانی كارگ������ە وەرگرتووە تاكو ئێس������تا ئامێرەكانی دیار نییە . 

رۆژانە كەلوپەلی ئێكس������پایەر لە بازاڕەكانی كوردستان دەستی بەسەردا 
دەگیرێت كەچی یەك تۆمەتبار رەوانەی دادگا ناكرێت. تووانای كارگە 
ناوخۆییەكان لەب������ەر نەبوونی دەزگای كۆنترۆڵ و پێوانەیی دیار نییە و 
بەرهەمی ناوخۆیی ئەو تاك تاكە كارگانەی كەرەس������تەی بیناس������ازیش 

هەیە رۆژ لە دوای رۆژ بۆ دواوە دەكشێتەوە ..
لە 2007دا خاوەنی یەك پرۆژەی ) قەرزی بچوك . پاڵپشتی بەرهەمی 
ناوخۆیی. پێشخستنی دەزگاكانی كۆنترۆڵی جۆری ..كارگەی گەورە و 
ستراتیژی ..هتد ( نەبووین، پێویستە وەڵامی ئەو پرسیارە بدرێتەوە كاتێك 
كارگەكان������ی حكومی درایە كەرتی تایبەت بۆ پێشخس������تنی بوو یاخود 
لە ناوبردنی بۆ نموونە كۆی گش������تی قازانجی كارگە حكومییەكان لە 
ساڵی 2001دا لە هەردوو پارێزگای هەولێرو دهۆك 19،380،459ملیۆن 
دیناری سویس������ری ئەوكات بوو، خەرجییەكان������ی 16،659،615 ملیۆن 
دینار ب������وو واتە مەبلەغی 2،720،844ملیۆن دین������ار قازانجی هەبوو، 
وات������ە دەتوانرا ئەم قازانجەش بەرز بكرێت������ەوە، لەمبوارەش دا هەوڵدرا بۆ 
نموون������ە كارگەی قوتوبەندی هەریر تێچوونی 5،236،510ملیۆن دۆلار 
و كارگەی بەرهەمهێنانی زەیتی ئاكرێش 1،709،000 دۆلاری تێچوو، 
بەڵام هەوڵەكان شكس������تی هێنا، كێ بەرپرس������یاری لەسەر شكستەكانی 
پیشەسازی لە ئەستۆ دەگرێت ؟لە كاتێكدا سەرمایەداری كوردی روو لە 
دامەزرانی كارگەكان نەكەن گەرچی وەزارەتی پیشەسازی ئیمتیازیشیان 
دەدات������ێ، ئایا وەزارەت خ������ۆی نابێت چەند هەوڵێكی ب������ۆ دامەزرانی 

كارگەی گەورە نەبێت ؟ 

دەتوانرێت زۆر پیشەسازی 
خۆراكی ببوژێنرێتەوە

دكت������ۆر عەزاری پێی وابوو ) حكومەتی هەرێمی كوردس������تان ئومێ������دو ئاواتێكی ئابووری زۆری 
پێیە، كارو جموجوڵە ئابوورییەكان و ئاراس������تەكردنی پەرەپێدانی كەرتەكانی ئەم راس������تییە دەردەخات، 
راوێژكارەكانی ئەنجومەنی وەزیران و بەرنامەو پلانە ئابوورییەكانی وەزارەتەكان كە ناوبە ناو گوێبستی 
دەبین هەمووی چالاكی و كاری جددییە، لە باری ئابووری دا ئەوانەی چاودێری و بەدواداچوونی 
بارودۆخ������ە ئابوورییەكە دەكەن ئەو حەقیقەتە دەزانن كە كار بۆ گۆڕینی واقیعەكە هەیە و وەزارەتی 
پلاندانانیش بەرنامەو ئاراستەی خۆی هەیە، ئەمەش لە پێناو بنیاتنانی ستراتیژییەتی جۆراو جۆر 

لە ناویاندا داڕشتنەوەی ستراتیژییەتێك بۆ بنیاتنانی كشتوكاڵ و پیشەسازی . 
كەرتی پیشەسازی لە بارودۆخێكی وادا نییە بە پێی ئومێدو ئاراستەكانی گەشەی ئابووری بێت 
كە حكومەت كاری بۆ دەكات، چەند هۆكارێك هەیە لە كوردستان زیانی بە ئابووری كشتوكاڵی 
و پیشەسازی گەیاندووە، ئاووخاك و كەرەستەو سامانە جۆراوجۆرەكان وەبەرهێنانی تێدا نەكراوە، 
لە كاتێك دا ژینگەی وەبەرهێنانی كش������توكاڵی و پیشەس������ازی زۆر لە بوارە بۆ بەگەرخستنی 

س������ەرمایەی كەرتی تایبەت ل������ەم دوو كەرتەدا، بە خوێندنەوەیەكی خێرا چەند راس������تییەكمان بۆ 
دەردەكەوێت لەوانە كۆچكردنی گوند نش������ینەكان بۆ ش������ار بەردەوامی هەیە و دەستهەڵگرتنیش لە 
گشتیاری و ئاژەڵداری سەرەتای وێرانبوونی كەرتی كشتوكاڵ و ئاژەڵییە، بگرە زیانێكی زۆر گەورە 
كراوە لە پێشخستنی كەرتی پیشەسازی كشتوكاڵی كە من پێم وایە هەل و فرسەتەكانی گەشەكردنی 

كۆمپانیا هەیە مۆڵەتی 
پیشەسازی هەیە كەچی 
سەرقاڵی هێنانی ئوتۆمبێلی 
بازرگانییە

تێڕوانینم������ان هەبێت، چۆن دەوڵەت ببێتە خاوەنی فەلس������ەفەیەكی 
بەرهەمهێن، فەلس������ەفەی دەوڵەت لەسەر ئەو بەرنامەیە بڕوات كە 
چۆن لە كۆمەڵ������گاو ناو خەڵكیدا بەكارهێنەر دروس������ت بكەین و 
خەرجی و پارەكانمان تەنیا لە كاری بێ بەرهەم و خس������تنەگەڕی 
وەزارەتەكان و دامودەزگا گەورەكان سەرف نەكەین، هیچ دەرفەت و 
هەلێكمان لە بەردەستدا نییە بۆ پەرەپێدانی سەرتاپاگیری، سەرەتا 
بەوە دەست پێ بكەین كە ئێمە دەمانەوێت كوردستانێكی بەختەوەرو 
خۆش������گوزەرانی دامەزرێنی������ن، تاوەك������و لە واقیعێك������دا بژین كە 
رەفاهییەتی تێدا بێت و كێشەو گرفتەكانی نزمی خزمەتگوزاری 
و نەبوونی پێداویستییەكانی تێدا نەبێت، هەنگاوی یەكەم وازهێنانە 
لە پشت بەستن بە داهاتی پترۆڵ، كە لەگەڵ زیادبوونی دانیشتوان 
و بەرزبون������ەوەی نرخ������ە جیهانیی������ەكان و ئەگ������ەری دۆزینەوەی 
ئەلتەرناتیف������ەكان داهاتەكانی نەوت ئەو س������ودەی نامێنێت، نابێت 
ئەوەش لە بیر بكەین كە كێبركێ لە س������ەر نەوت و كۆنترۆڵكرنی 
لە جیهانی رۆژهەڵاتی ناوەراس������ت رووی لە زیادبوونە، بەواتە لە 
ماوەی 15 ساڵدا داهاتی تاكەكەسی عێراق لە داهاتەكانی نەوت 
بەش������ێكی زۆر كەم دەبێت، چونكە لەگەڵ بەرزبوونەوەی نرخەكان 
نرخ و بەدەس������تهێنانی كاڵاو پێداویستییەكانیش زیادیكرد، ئالێرەدا 
پێویس������تە كەرتەكان بە شێوەیەكی گشتی بخەینە ئاستی گەشەوە 
كاتی ئ������ەوەش هاتووە بێكاری رووپۆش������راو بنبڕبكرێت لە كەرتی 
حكومی، تەجروبەش دەریخس������تووە ئەو بەرهەمانەی دەس������تی پێ 
كراوە لە بەرهەمی چیمەنتۆو ئاوی كانزایی و هەر پیشەسازییەكی 
تر بازاڕی هەیەو خواس������تێكی زۆری لەس������ەرە، بی������ر كردنەوە بە 
عەقڵییەتێكی س������تراتیژی كە ئەو راستییە بزانێت بەردەوامی لەو 
بارودۆخە ئاكام و ئاسەوارێكی خراپی دەبێت، ئەمەش پێویستی بە 
وزەو كارەبا هەیە بۆ ئەوەی رووبەرووی گرانی نرخی بەرهەمەكان 

ببینەوە و كێبركێ بەرهەمی وڵاتانی بیانی بكەین.

ئەم كەرتە زۆر لە بارە، لەم قۆناغەدا دەتوانرێت زۆر پیشەس������ازی 
خۆراك������ی ببوژێنرێتەوە و ج������ی تر پش������ت بەبەروبوومی بێگانە 
نەبەسترێت، كە كۆمەڵگایەكی بێ بەرهەمی لێكەوتۆتەوە . دەستی 
كاری كشتوكاڵی رووی لە دامەزراندن كردووە لە كەرتی حكومی، 
كاتێكی������ش ژمارەی ئەو فەرمانب������ەرو كارمەندانەی لە حكومەت 
كاردەكەن زیاتر بێت لە توانای كەرتەكەو ئاس������تی بەرهەمهێنان و 
پێشكەشكردنی خزمەتگوزاری لێرەدا گرفتێكی گەورە روو دەدات، 
هەرێمەك������ە كەبەوە ناوبانگ بوو باش������ترین بەرهەم و بەروبوومی 
ئاژەڵداری لێدەست دەكەوێت كەچی ئێستاكە بۆ بچوكترین بەرهەم 
و پێداویستی روو لە وڵاتانی دەوروبەرو بگرە دواكەوتووش دەكات، 
ئەوەتا بەروبوومی كشتوكاڵی و میوەجات لە پاكستان و كەمبودیاو 
وڵاتان������ی ئەفریقییەوە دەهێنرێت بۆ كوردس������تان، هێنانی گەنم و 
ماست و بەتاتەو تەماتەو س������ەوزەو میوەجات باشترین بەڵگەن بۆ 
ونبوون������ی بەرهەمی خۆماڵی و داڕمانی كەرتی پیشەس������ازی و 
كشتوكاڵی . ئەمە كەمتەرخەمی و كێشەیەكی سەرەكییە كاتێك لە 
توانادا هەبێت بەرهەمی خۆماڵی و بەرووبومی كشتوكاڵی بەرهەم 
بهێنیت كەچی نەتوانی بەرهەمبهێنیت و بازاڕی ناوخۆو دەرەكی 
نەدۆزیتەوە بۆ ساخكردنەوەی بەرهەمەكانت، بازاڕەكانی كوردستان 
خواس������تێكی زۆری تێدایە و بەرهەمی كشتوكاڵی و پیشەسازی 
كش������توكاڵی لە ناوخۆدا توانای نییە ئەو خواستە پڕ بكاتەوە، واتە 
خس������تنەرووی ناوخۆ لاوازەو خواس������تیش روو لە زیادبوونە، بۆیە 
بازرگانەكان ئەم دۆخەیان قۆزتۆتەوەو بە لێش������او كاڵاو بەرهەمی 
بیانییان هێناوەتە ن������او بازاڕەكانەوە، ئەمە لە كاتێكدا كۆنترۆڵ و 

پێوانەی جۆری و چەندایەتیمان كەمە ..
وەكو توێژەرێك لە ئیدارەی س������تراتیژی دا پێ������م وایە پەرەپێدانی 
كش������توكاڵ و پیشەسازی ناكرێت دوور لە كەرتەكانی ترەوە پەرەی 
پێبدرێ������ت، هەن������گاوی یەكەم لەوەوە دەس������ت پێ������دەكات كە چۆن 

كاتی ئەوەش هاتووە بێكاری 
رووپۆشراو بنبڕبكرێت لە 

كەرتی حكومی

پەرەپێدانی كشتوكاڵ و 
پیشەسازی ناكرێت دوور لە 

كەرتەكانی ترەوە پەرەی 
پێبدرێت


